
MOZZJONI GĦAL RIŻOLUZZJONI TAL-PARLAMENT EWROPEW

dwar il-politiki esterni tal-UE favur id-Demokratizzazzjoni
(2011/2032(INI))

Il-Parlament Ewropew,

– wara li kkunsidra d-Dikjarazzjoni Universali tad-Drittijiet tal-Bniedem, b'mod partikolari 
l-Artikolu 21 tagħha, u l-Patt Internazzjonali dwar id-Drittijiet Ċivili u Politiċi, b’mod 
partikulari l-Artikolu 25 tiegħu,

– wara li kkunsidra l-Konvenzjoni Ewropea għall-Ħarsien tad-Drittijiet tal-Bniedem u tal-
Libertajiet Fundamentali u l-impenji tal-OSKE li sar ftehim dwarhom f’Kopenħagen fl-
1990 u fis-samit ta’ Istanbul fl-1999, li matulhom l-Istati parteċipanti kollha tal-OSKE 
intrabtu li jistiednu osservaturi internazzjonali, u b'mod speċifiku lill-Uffiċċju għall-
Istituzzjonijiet Demokratiċi u d-Drittijiet tal-Bniedem (ODIHR) għall-elezzjonijiet 
tagħhom,

– wara li kkunsidra l-Karta Afrikana dwar id-Drittijiet tal-Bniedem u tal-Popli u l-
Konvenzjoni Amerikana dwar id-Drittijiet tal-Bniedem,

– wara li kkunsidra l-Karta tad-Drittijiet Fundamentali tal-UE, imħabbra fi Strasburgu fit-12 
ta' Diċembru 2007,

– wara li kkunsidra l-Artikoli 6 u 21 tat-Trattat dwar Unjoni Ewropea,

– wara li kkunsidra l-Artikolu 9 tal-Ftehim ta’ Sħubija AKP-UE (2000),

– wara li kkunsidra r-riżoluzzjoni bl-isem "Il-promozzjoni u l-konsolidazzjoni tad-
demokrazija", adottata mill-Assemblea Ġenerali tan-Nazzjonijiet Uniti fl-4 ta' Diċembru 
20001, u r-riżoluzzjoni bl-isem "It-tisħiħ tar-rwol tal-organizzazzjoni u tal-mekkaniżmi 
reġjonali, sottoreġjonali u mekkaniżmi oħra fid-dawl tal-promozzjoni u tad-demokrazija" 
tal-20 ta' Diċembru 20042,

– wara li kkunsidra r-riżoluzzjoni tiegħu tal-20 ta' Settembru 1996 dwar il-Komunikazzjoni 
tal-Kummissjoni dwar l-inklużjoni tar-rispett tal-prinċipji demokratiċi u tad-drittijiet tal-
bniedem fi ftehimiet bejn il-Komunità u l-pajjiżi terzi (COM(1995)0216)3 kif ukoll r-
riżoluzzjoni tiegħu tal-14 ta' Frar 2006 dwar il-klawsola dwar id-drittijiet tal-bniedem u d-
demokrazija fil-ftehimiet tal-Unjoni Ewropea4, 

– wara li kkunsidra r-riżoluzzjoni tiegħu tal-15 ta' Marzu 2001 dwar il-Komunikazzjoni tal-
Kummissjoni dwar l-għajnuna u l-osservazzjoni elettorali tal-Unjoni Ewropea5, 

                                               
1 A/RES/55/96.
2 A/RES/59/201.
3 ĠU C 320, 28.10.96, p. 261.
4 ĠU C 290 E, 29.11.2006, p. 107.
5  ĠU C 343, 5.12.2001, p. 270.

– wara li kkunsidra r-riżoluzzjoni tiegħu tal-25 ta' April 2002 dwar il-Komunikazzjoni tal-
Kummissjoni dwar ir-rwol tal-Unjoni Ewropea fil-promozzjoni tad-drittijiet tal-bniedem u 
d-demokratizzazzjoni fil-pajjiżi terzi (COM(2001)0252)1,

– wara li kkunsidra r-riżoluzzjoni tiegħu tat-8 ta' Mejju 2008 dwar il-missjonijiet tal-UE ta' 
osservazzjoni tal-elezzjonijiet: objettivi, prattiki u sfidi futuri2,

– wara li kkunsidra r-riżoluzzjoni tiegħu tat-22 ta’ Ottubru 2009 dwar il-bini tad-
demokrazija fir-relazzjonijiet barranin tal-UE3,

– wara li kkunsidra r-riżoluzzjoni tiegħu tat-25 ta' Marzu 2010 dwar l-effetti tal-kriżi 
finanzjarja u ekonomika globali fuq il-pajjiżi li qed jiżviluppaw u fuq il-kooperazzjoni 
għall-iżvilupp,

– wara li kkunsidra r-riżoluzzjoni tiegħu tat-16 ta' Diċembru 2010 dwar ir-Rapport Annwali 
2009 dwar id-Drittijiet tal-Bniedem fid-Dinja u l-politika tal-UE dwar il-kwistjoni4,

– wara li kkunsidra r-riżoluzzjoni tiegħu tal-25 ta' Novembru 2010 dwar ir-responsabilità 
soċjali tal-kumpaniji fil-ftehimiet kummerċjali internazzjonali5,

– wara li kkunsidra r-riżoluzzjoni tiegħu tal-25 ta' Novembru 2010 dwar id-drittijiet tal-
bniedem u l-istandards soċjali u ambjentali fil-Ftehimiet ta' Kummerċ Internazzjonali6,

– wara li kkunsidra r-riżoluzzjoni tiegħu tat-8 ta' Marzu 2011 dwar it-Taxxa u l-Iżvilupp -
kooperazzjoni ma' pajjiżi li qed jiżviluppaw dwar il-promozzjoni ta' governanza tajba fi 
kwistjonijiet fiskali7,

– wara li kkunsidra l-ftehimiet kollha bejn l-Unjoni Ewropea u l-pajjiżi terzi u l-klawsoli 
dwar id-drittijiet tal-bniedem u d-demokrazija f’dawk il-ftehimiet,

– wara li kkunsidra l-konklużjonijiet tal-Kunsill dwar l-appoġġ għall-governanza 
demokratika - lejn qafas imsaħħaħ tal-UE, adottati fit-18 ta' Mejju 2009,

– wara li kkunsidra d-dokument konġunt tal-Kummissjoni Ewropea/tas-Segretarjat Ġenerali 
tal-Kunsill dwar il-Bini tad-Demokrazija fir-Relazzjonijiet Esterni tal-UE 
(SEC(2009)1095), 

– wara li kkunsidra l-Komunikazzjoni Konġunta lill-Kunsill Ewropew, lill-Parlament 
Ewropew, lill-Kunsill, lill-Kumitat Ekonomiku u Soċjali Ewropew u lill-Kumitat tar-
Reġjuni bl-isem "Sħubija għad-demokrazija u l-Prosperità Komuni fin-Nofsinhar tal-
Mediterran" (COM(2011)0200),

                                               
1 ĠU C 131 E, 5.6.2003, p. 147.
2 ĠU C 271 E, 12.112009, p. 31.
3 ĠU C 265 E, 30.9.2010, p. 3.
4 Testi adottati ta' din id-data, P7_TA-PROV(2010)0489.
5 Testi adottati ta' din id-data, P7_TA-PROV(2010)0446.
6 Testi adottati ta' din id-data, P7_TA-PROV(2010)0434.
7 Testi adottati ta' din id-data, P7_TA-PROV(2011)0082.

– wara li kkunsidra r-Regolament (KE) Nru 1889/2006 tal-Parlament Ewropew u tal-Kunsill 
tal-20 ta’ Diċembru 2006 dwar l-istabbiliment ta’ strument ta’ finanzjament għall-
promozzjoni tad-demokrazija u tad-drittijiet tal-bniedem madwar id-dinja (EIDHR),

– wara li kkunsidra r-rapport tal-Kummissarjat Għoli tan-Nazzjonijiet Uniti għad-drittijiet 
tal-bniedem dwar ir-responsabilità fil-qasam tad-drittijiet tal-bniedem tal-korporazzjonijiet 
transnazzjonali u intrapriżi oħra, tal-15 ta' Frar 20051,

– wara li kkunsidra r-riżoluzzjoni tiegħu tal- 25 ta' Ottubru 2001 dwar il-ftuħ u d-
demokrazija fil-kummerċ internazzjonali2 fejn talab li jiġu osservati n-normi soċjali 
fundamentali tal-Organizzazzjoni Internazzjonali tax-Xogħol mid-Organizzazzjoni Dinjija 
tal-Kummerċ, kif ukoll li l-Organizzazzjoni Dinjija tal-Kummerċ taċċetta d-deċiżjonijiet 
tal-Organizzazzjoni Internazzjonali tax-Xogħol, inklużi talbiet eventwali għal sanzjonijiet, 
b'rabta ma' ksur gravi tan-normi soċjali fundamentali,

– wara li kkunsidra l-applikazzjoni effettiva tas-Servizz Ewropew għall-Azzjoni Esterna 
(SEAE) fl-1 ta' Jannar 2011,

– wara li kkunsidra l-Artikolu 48 tar-Regoli ta' Proċedura tiegħu,

– wara li kkunsidra r-rapport tal-Kumitat għall-Affarijiet Barranin (A7-0000/2011),

A. billi t-Trattati tal-Unjoni jipproklamaw id-drittijiet tal-bniedem u d-demokrazija bħala 
valuri fundaturi tal-UE, u billi l-UE għandha tippromwovihom bħala valuri universali,

B. billi żewġ riżoluzzjonijiet tal-Assemblea Ġenerali tan-Nazzjonijiet Uniti3 jispeċifikaw l-
elementi essenzjali tad-demokrazija,

C. billi l-kundizzjonijiet tal-Kunsill dwar l-appoġġ tad-demokrazija fil-qafas tar-relazzjonijiet 
esterni tal-UE tal-2009 jirriflettu dawn l-elementi,

D. billi l-interdipendenza u t-tisħiħ reċiproku bejn id-drittijiet ċivili, kulturali, ekonomiċi, 
politiċi u soċjali m'għadhomx jiġu ddubitati, u billi l-governanza demokratika 
tikkostitwixxi l-aħjar mezz biex dawn jiġu garantiti u biex wieħed jopera fil-ġlieda kontra 
l-faqar,

E. billi fil-programm ta' azzjoni għad-demokrazija adottat mill-Kunsill, l-Unjoni affermat ir-
rieda tagħha li tkabbar il-koerenza u l-effikaċità tal-appoġġ tagħha, imma billi sar ftit 
progress fl-implimentazzjoni tiegħu,

F. billi l-Unjoni għandha sensiela kbira ta' strumenti ta' appoġġ għad-demokrazija u għad-
drittijiet tal-bniedem, bħall-ftehimiet politiċi, ekonomiċi u kummerċjali, li jinkludu 
klawsoli dwar id-drittijiet tal-bniedem u d-demokrazija; l-arranġament speċjali ta’ inċentivi 
għall-iżvilupp sostenibbli u l-governanza tajba (SPG+); id-djalogi politiċi; l-ishma tal-

                                               
1 E/CN.4/2005/91, 2005.
2  ĠU C 112 E, 9.5.2002, p. 326.
3 A/RES/55/96 u A/RES/59/201.

PESK; il-missjonijiet tal-PESD; l-istrumenti finanzjarji; il-missjonijiet ta' osservazzjoni 
elettorali; imma billi hu neċessarju li wieħed jasal għal sensiela ta' attivitajiet koerenti u 
msaħħa, adattati għas-sitwazzjoni ta' kull pajjiż,

G. billi minkejja l-ksur frekwenti tal-klawsola dwar id-drittijiet tal-bniedem u d-demokrazija, 
u n-nuqqas ta' osservanza tal-impenji li jinsabu fil-ftehimiet minn ċerti pajjiżi terzi, dawn 
jingħataw sanzjonijiet eċċezzjonalment biss,

H. billi l-Unjoni għandha politika reali ta' inċentivi f'dan il-qasam biex isservi ta' kontrabilanċ 
għar-riformi, imma billi l-potenzjal sħiħ tiegħu ma ġiex sfruttat għal raġunijiet politiċi; u 
billi a priori ma jeżisti ebda ostaklu strutturali għall-użu tal-istrumenti finanzjarji esterni 
għall-appoġġ tad-demokratizzazzjoni,

I. billi l-Istrument Ewropew għad-Demokrazija u għad-Drittijiet tal-Bniedem jagħmilha 
possibbli li jiġu ffinanzjati l-Missjonijiet ta' Osservazzjoni Elettorali tal-Unjoni Ewropea 
(MOE UE), strumenti essenzjali ta' interazzjoni fil-qasam tad-demokrazija, imma billi s-
segwitu u l-implimentazzjoni tar-rakkomandazzjonijiet tagħhom spiss kienu nieqsa,

J. billi din is-sitwazzjoni setgħet irriżultat minn nuqqas ta' rieda politika tal-gvernijiet tal-
pajjiżi sħab kif ukoll mill-inkapaċità tal-Kummissjoni Ewropea u tal-Istati Membri li 
jittraduċi dawn ir-rakkomandazzjonijiet fi programmi ta' appoġġ speċifiku, b'mod 
partikolari favur il-parlamenti li għadhom kif ġew eletti fil-pajjiżi li jinsabu fi tranżizzjoni 
demokratika,

Il-ħtieġa ta' bidla tal-paradigma

1. Iqis li t-twettiq biss tad-demokrazija fil-pajjiżi terzi huwa suxxettibbli li jistabbilixxi s-
sisien għal sħubijiet ibbilanċjati u leġittimi mal-UE, li jirrispettaw il-bżonnijiet u l-interessi 
taż-żewġ partijiet;

2. Jinnota li l-avvenimenti li jseħħu fin-Nofsinhar tal-Mediterran urew il-limitazzjonijiet tal-
fatt li wieħed jiffoka fuq is-sigurtà u l-istabilità, ħaġa li ma rnexxilhiex teqred il-faqar u l-
inġustizzja soċjali iqis li jekk żvilupp ekonomiku ġie rreġistrat, il-benefiċċji ma tqassmux 
b'mod ġust; jenfasizza l-ħtieġa għal bidla fil-paradigma bbażata fuq konsolidazzjoni ta' 
vera tad-demokrazija bbażata fuq żvilupp endoġenu, sostenibbli u għall-benefiċċju tal-
popli;

3. jissottolinja li l-prijorità minn issa 'l quddiem se tingħata lill-użu msaħħaħ, konkret u 
enerġetiku tal-firxa eżistenti ta' inċentivi tal-Unjoni, u lill-eliminazzjoni tal-inkonsistenzi u 
tal-istandards doppji fl-implimentazzjoni, li jdgħajfu l-perċezzjoni tal-Ewropa u l-ħila 
tagħha li timplimenta politika b'saħħitha u koerenti;

4. jirrakkomanda li l-ftehimiet internazzjonali, id-dokumenti ta' strateġija skont il-pajjiż, 
pjanijiet ta' azzjoni, il-programm SPĠ+ u kwalunkwe sors ieħor ta' impenn reċiproku bejn 
l-Unjoni u pajjiż terz għandhom jiġu msaħħa permezz ta' formulazzjoni aktar preċiża tal-
klawsoli dwar id-drittijiet tal-bniedem u d-demokrazija, ta' mekkaniżmi preċiżi fil-każ ta' 
nuqqas ta' konformità fuq il-bażi, għall-inqas, ta' dak il-kontenut tal-Ftehim ta' Cotonou, ta' 
impenji u kriterji ta' kejl dettaljati li jevalwaw il-progress li sar, u kalendarju tal-
implimentazzjoni preċiża;

5. Jerġa' jafferma li hu neċessarju għall-Parlament li jagħmel kontroll iktar strett fuq dawn l-
elementi; jitlob, għalhekk, li l-Unjoni tinvolvi lill-Parlament fl-istadji kollha dwar il-
konklużjoni, l-applikazzjoni u s-sospensjoni tal-ftehimiet internazzjonali ma' pajjiżi terzi u 
b'mod partikolari fid-definizzjoni tal-mandat ta' negozjar ta' ftehimiet ġodda, speċjalment 
fil-qasam tal-promozzjoni tad-drittijiet tal-bniedem, id-djalogu bejn il-Kunsill ta'
Assoċjazzjoni jew kwalunkwe organu politiku ieħor ekwivalenti ta' ġestjoni ta' ftehim, 
dwar l-implimentazzjoni tal-impenji tad-demokratizzazzjoni, u l-proċess ta' deċiżjoni dwar 
il-bidu ta' konsultazzjoni jew is-sospensjoni ta' ftehim;

6. Iqis li huwa fil-qafas tan-Nazzjonijiet Uniti li s-segwitu tas-sitwazzjoni tad-drittijiet tal-
bniedem f'kull pajjiż tirċievi l-leġittimità tagħha; jitlob, madankollu, lill-Unjoni sabiex 
tippreżenta rapporti regolari u eżawrenti dwar l-implimentazzjoni mill-pajjiżi terzi tal-
impenji fil-qasam tad-demokrazija u d-drittijiet tal-bniedem speċifikament inklużi fil-
ftehimiet mal-UE; 

7. jirrakkomanda li l-Unjoni Ewropea, fil-każ tas-sħubijiet l-aktar diffiċli, ma tiżolax lil dawn 
il-pajjiżi iżda li twettaq ir-relazzjonijiet magħhom fuq il-bażi ta' kundizzjonalità rilevanti u 
effikaċi li sservi ta' inċentiv reali għar-riformi demokratiċi, u biex tiżgura ruħha li l-
popolazzjonijiet jibbenefikaw veramant mill-kooperazzjoni; japprova l-approċċ "aktar għal 
aktar" li jinsab fil-komunikazzjoni bl-isem "Sħubija għad-demokrazija u prosperità komuni 
man-Nofsinhar tal-Mediterran";  iqis li, għall-kuntrarju, l-Unjoni m'għandhiex toqgħod 
lura milli terġa' talloka fondi preċedentement previsti għall-pajjiżi li l-gvernijiet tagħhom 
ma jonorawx l-impenji tagħhom fil-qasam tal-governanza demokratika;

L-approfondiment tad-dimensjoni politika

8. Jenfasizza li hu neċessarju li jiġu rikonċiljati ż-żewġ approċċi eżistenti fil-qasam tal-
promozzjoni tad-demokrazija, jiġifieri l-approċċ ta' żvilupp, li jiffoka fuq il-progressi 
soċjoekonomiċi, u l-approċċ politiku, li jappoġġa l-pluraliżmu politiku u d-demokrazija 
parlamentari;  jinsisti li dan l-appoġġ għad-dimensjoni politika tal-pajjiżi terzi jkun appoġġ 
istituzzjonali u pluralista u mhux interferenza;

9. Jirrikonoxxi l-isforzi tal-UE, ħafna drabi permezz tal-EIDHR, sabiex tappoġġa ċerti atturi 
involuti fir-riformi demokratiċi bħad-difensuri tad-drittijiet tal-bniedem u l-mezzi tax-
xandir indipendenti; jinsisti, madankollu, fuq il-ħtieġa li tissaħħaħ l-organizzazzjoni tal-
partiti politiċi demokratiċi mingħajr ma tingħażel naħa; jitlob li jkun hemm appoġġ 
sistematiku għall-parlamenti eletti ġodda b'mod demokratiku, speċjalment fil-pajjiżi fi 
tranżizzjoni jew li gawdew minn MOE UE;

10. jenfasizza r-rwol vitali tal-parlamenti tal-pajjiżi terzi fil-kontroll demokratiku tal-baġits; 
jitlob li kwalunkwe appoġġ baġitarju tal-Unjoni jkun akkumpanjat minn tisħiħ tekniku u 
politiku tal-kapaċitajiet ta' kontroll parlamentari; jafferma li l-Unjoni għandha tinforma 
b'mod attiv lill-parlamenti tal-pajjiżi terzi dwar il-kontenut tal-kooperazzjoni tal-Unjoni;

11. Jilqa' b'sodisfazzjon id-deċiżjoni tal-Unjoni li telabora strateġiji għal kull pajjiż fil-qasam 
tad-drittijiet tal-bniedem; jixtieq li dawn ikopru wkoll id-demokratizzazzjoni; u 
jinkoraġġixxi implimentazzjoni rapida sabiex l-Unjoni tkun tista' minnufih ikollha analiżi 
komuni tas-sitwazzjoni u tal-bżonnijiet f'kull pajjiż, kif ukoll pjan ta' azzjoni li jagħti 
dettalji dwar kif l-istrumenti tal-Unjoni se jintużaw b'mod sħiħ kumplimentarjament;

12. jispeċifika li dan id-dokument għandu jinfluwenza l-politiki esterni kollha u l-istrumenti 
tal-Unjoni dwar il-pajjiżi terzi; jitlob li dan ikun disponibbli għall-Parlament;

13. jitlob li titħejja strateġija politika ta' vera madwar l-MOE UE, partikolarment permezz tas-
sottomissjoni tal-abbozz politiku fejn tiddaħħal kull missjoni; jirrikjedi, sentejn wara kull 
missjoni, stima tal-progress demokratiku li jkun sar u tal-punti li jkun għad baqa' li 
jissaħħu, waqt id-dibattitu annwali tal-Parlament Ewropew dwar id-drittijiet tal-bniedem 
mar-Rappreżentant Għoli/Viċi President;

14. Jenfasizza l-importanza li l-pajjiżi prijoritarji għall-missjonijiet ta' osservazzjoni elettorali 
jintgħażlu fuq il-bażi tal-impatt reali li jista' jkollha missjoni fir-relazzjonijiet bejn l-Unjoni 
u l-pajjiżi kkonċernati; jistieden lill-SEAE biex isegwi approċċ selettiv ħafna għal din l-
għażla u jfakkar li l-grupp ta' koordinazzjoni tal-elezzjonijiet, li jiġi kkonsultat dwar il-
programm annwali tal-missjonijiet ta' osservazzjoni elettorali tal-Unjoni, stabbilixxa 
kriterji preċiżi f'dan ir-rigward;

15. Jenfasizza l-importanza li fl-aħħar ta' kull missjoni ta' osservazzjoni elettorali jiġu 
stabbiliti rakkomandazzjonijiet realistiċi, li jistgħu jintlaħqu u li l-implimentazzjoni 
tagħhom għandha tkun appoġġata bil-qawwi mill-istituzzjonijiet kollha tal-Unjoni u mill-
Istati Membri;

16. jitlob l-allinjament tal-istituzzjonijiet tal-Unjoni u tal-Istati Membri dwar il-
konklużjonijiet tal-missjonijiet, l-indipendenza reali tagħhom, u attenzjoni speċjali min-
naħa tal-Kummissjoni, tas-SEAE u tal-Istati Membri biex jappoġġaw l-implimentazzjoni 
tar-rakkomandazzjonijiet permezz tal-kooperazzjoni;

L-appoġġ tad-dinamiji soċjali

17. Jipproponi li tiġi żviluppata politika iktar miftuħa u iktar dinamika ta' appoġġ għall-
movimenti soċjali u għal dawk li jiffavorixxu l-parteċipazzjoni taċ-ċittadini, bħall-għaqdiet 
sindikalisti, is-soċjetajiet mutwi, l-assoċjazzjonijiet tan-nisa, taż-żgħażagħ, il-movimenti 
tar-raħħala u tal-indiġeni, l-organizzazzjonijiet mhux governattivi, in-netwerks soċjali, u 
għall-individwi li jġibu r-riforma, bħad-difensuri tad-drittijiet tal-bniedem u l-mexxejja 
emerġenti; jissuġġerixxi li tiġi promossa l-mobilità tagħhom permezz ta' programmi 
speċifiċi u billi tiġi integrata din l-idea fil-programmi eżistenti;

18. Jafferma l-bżonn ta' politika iktar impenjata fil-qasam tad-drittijiet  soċjali, kulturali u 
politiċi, tal-promozzjoni tal-libertà tal-mezzi tax-xandir "qodma" u "ġodda" u tal-
protezzjoni tagħhom, tat-tnaqqis tal-qasma diġitali u tal-faċilitazzjoni tal-aċċess għall-
internet;

19. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill, lill-
Kummissjoni u lill-gvernijiet u l-parlamenti tal-Istati Membri.


